
Преподобный Силуан Афонский 

11 сентября/24 сентября 

Тропарь, глас 2: 

Серафи́мския любве ́ ко Го́споду пла́менный 

ревни́телю,/ и Иереми́и, о наро́де пла́чущему,/ 

усе́рдный подража́телю,/ всеблаже́нне о́тче Силуа́не,/ 

ты бо, зо́ву Ма́тере Гос́пода сил вне́мляй,/ зми́я 

грехо́внаго мужему́дренно изрыгнул́ еси́,/ и в го́ру 

Афо́нскую от суеты ́ми́ра удали́лся еси,́/ идеж́е в трудех́ 

и моли́твах со слеза́ми/ благода́ть Свята́го Ду́ха оби́льно 

стяжа́в,/ е́юже сердца́ на́ша воспламени/́ и с тобою́ 

уми́льно взыва́ти укрепи:́/ Го́споди мой, Жи́зне моя́ и 

Рад́осте Святая́,// спаси́ мир и нас от вся́ких лют́ых. 

Иной тропарь, глас 4: 

Христа́ Учи́теля/ в пути ́ смире́нне помоли́вся прия́л 

еси́/ свиде́тельствующу Дух́у в сер́дце твоем́ спасе́ние./ 

Сего ́ра́ди веселя́тся ны́не люд́ие вси/ о па́мяти твое́й на 

упова́ние зван́ии,/ преподо́бне от́че Силуа́не,// моли ́

Христа́ Боѓа спасти́ся душам́ на́шим. 

Иной тропарь, глас 3: 

В вертогра́де духо́внем/ Святы́я горы́ Афо́нския/ в удел́е 

Пречи́стыя Де́вы Богоро́дицы, / в трудех́, бде́ниих и 

моли́твах/ стяжа́л еси́ благода́ть Гос́пода Бо́га,/ Егож́е 

моли́, Силуа́не преподо́бне,// спастис́я душа́м на́шим. 

Кондак, глас 2: 

Смиренному́дрия исповед́ниче преди́вный,/ и 

человеколю́бия Ду́хом Святы́м согревае́мая доброт́о,/ 

Боѓу возлю́бленне Силуа́не,/ о по́двизе твоем́ Це́рковь 

Росси́йская рад́уется,/ и́ноцы же Горы́ Афо́нския и вси 

христиан́стии лю́дие,/ веселящ́еся, сыно́внею любо́вию 

к Боѓу устремля́ются./ Его́же моли́ о нас, равноа́нгельне 

богове́дче,// во е́же спасти́ся нам, в горен́ии любве ́тебе ́

подража́ющим. 

Иной кондак, глас 3: 

Страстьми ́ обурева́емую ду́шу мою/́ всеблажен́не 

Силуа́не,/ приле́жно очи́сти моли́твами твои́ми,/ да 

зову ́ти с весе́лием,/ яќо сла́ву стяжа́вшему у Бо́га,/ сла́ва 

просла́вльшему тя Христу́,/ сла́ва удиви́вшему тя,/ 

сла́ва ти кро́тко я́вльшемуся,// и ра́дости безконе́чныя 

испол́нившему. 

Величание: 

Ублажа́ем тя,/ преподо́бне о́тче Силуане ,/ и чтим 

святу́ю па́мять твою,́/ наста́вниче мона́хов// и 

собесе́дниче Ан́гелов. 

Прокимен, глас 7:  Честна́ пред Го́сподем/ смерть 

преподо́бных Его́. 

Причастен:  В па́мять ве́чную буд́ет пра́ведник, от 

слу́ха зла́ не убои́тся. 


